
Gofynnir i’r Bwrdd gefnogi Opsiwn 2 – Cyfoeth Naturiol 
Cymru i fabwysiadu polisi interim Blwyddyn 1 y tu hwnt i 
Ebrill 2014  

 

Effaith:  Effaith ar yr Amgylchedd: 
Mae caniatáu eraill i ailddefnyddio gwybodaeth yn cynyddu 
eu gallu i ymgymryd â gwaith ymchwil a gwneud 
penderfyniad ar sail tystiolaeth ynglŷn â’r amgylchedd yng 
Nghymru. Gallai codi tâl am ailddefnyddio gwybodaeth yn 
fasnachol gyfyngu ar rai ailddefnyddwyr,  a thrwy hynny 
leihau’r posibilrwydd o fudd i’r amgylchedd. 
 
Effaith ar yr Economi:   
Gallai codi tâl am ailddefnyddio gwybodaeth yn fasnachol 
lesteirio gallu rhai BBaCh i gystadlu a thyfu yn y farchnad 
agored. 
 
Effaith ar Gymuned:   
Mae’r polisi yng Nghymru wedi bod yn hyrwyddo mynediad i 
wybodaeth. Gellid ystyried y ffaith fod sefydliad cwbl 
Gymreig yn codi tâl am ailddefnydd masnachol fel newid 
mewn polisi, a gallai rhai rhanddeiliaid ymateb yn negyddol i 
hynny. 
 
Effaith ar Wybodaeth:  
Mae ailddefnyddio mwy ar ein cronfa dystiolaeth yn gwella’r 
wybodaeth gyffredinol am yr amgylchedd ac adnoddau 
naturiol yng Nghymru.  

Mater 
 

1. Fel corff cyhoeddus, mae gofyn i Gyfoeth Naturiol Cymru (CNC) 
ryddhau, cyhoeddi a chaniatáu ailddefnyddio ei ddata a’i asedau 
gwybodaeth a chyhoeddi rhestr brisio sy’n rhoi manylion unrhyw 
gyfyngiadau a ffioedd y gellid eu codi.  
 

2. Mae codi tâl yn cynnig cyfle i adennill costau ac, o bosib, i gynhyrchu 
rhywfaint o elw ar fuddsoddiad. Fodd bynnag, mae’r ddeddfwriaeth yn 
cyfyngu ar y cyfle i wneud hyn, ac felly hefyd y cyd-destun polisi. Gallai 
dull rhy ymosodol o geisio gwneud elw ar fuddsoddiad danseilio polisi 
CNC o fod yn agored, yn dryloyw a hwyluso mentrau eraill. 

 
3. Cyn sefydlu CNC, roedd polisïau codi tâl am drwyddedu ailddefnydd 

masnachol o ddata ac asedau gwybodaeth yn amrywio rhwng y cyrff a 
etifeddwyd. Nid oedd Cyngor Cefn Gwlad Cymru na Chomisiwn 
Coedwigaeth Cymru yn codi tâl am ailddefnyddio gwybodaeth yn 
fasnachol, tra bod Asiantaeth yr Amgylchedd Cymru (AyrA) yn adennill 
rhywfaint o’i chostau drwy godi tâl am drwyddedu ailddefnydd 
masnachol rhai asedau/cynhyrchion. Mae rhai o’r gwasanaethau hyn 
yn cael eu cyflenwi drwy Gymru a Lloegr gyda threfniadau cytundebol 
cyfredol. 

 
4. Gan hynny, bu i ni fabwysiadu polisi interim blwyddyn o hyd i gynnal 

polisïau codi tâl cyfredol, gyda Phrif Swyddfa AyrA yn rheoli’r 
gwasanaeth am 12 mis er mwyn cynnal cyfraddau tâl a chontractau 
ailwerthu gwerth ychwanegol. Bydd hyn yn dod i ben ym mis Ebrill 
2014, ac mae angen i ni gytuno ar bolisi y tu hwnt i’r dyddiad hwn ar 
frys er mwyn caniatáu ar gyfer pontio.  

 
5. Mae’r sefyllfa o ran polisïau a deddfwriaethau perthnasol ar hyn o bryd 

yn y pair gan fod y meini prawf ar gyfer codi tâl dan y Gyfarwyddeb 
Gwybodaeth Sector Gyhoeddus (PSI) wrthi’n cael eu hadolygu. Mae 
hyn yn cyfyngu ar ddadansoddi opsiynau llawn ar hyn o bryd. 

 
Cefndir 
 

6. Caiff costau sy’n ymwneud â mynediad i wybodaeth eu diffinio’n glir yn 
neddfwriaeth berthnasol y DU, Cyfarwyddebau’r UE a Chod Ymarfer 
Llywodraeth Cymru ar Ganiatáu i'r Cyhoedd Weld Gwybodaeth.  Nid 
yw deddfwriaeth a pholisi cyfredol sy’n ymwneud â chodi tâl am 
ailddefnyddio gwybodaeth mor rhagnodol ac nid yw Cod Ymarfer LlC 
yn cynnwys polisi ar godi tâl am ailddefnyddio gwybodaeth y sector 
cyhoeddus yng Nghymru. 

 
7. Mae Asiantaeth yr Amgylchedd yn adennill costau sylweddol drwy godi 

tâl am drwyddedu ailddefnyddio gwybodaeth yn fasnachol (rhagwelir y 
bydd hyn yn £3m ar gyfer 2013/14 drwy Gymru a Lloegr). Mae’r 
gyfradd adennill costau ar gyfer Cymru ar sail cynllun AyrA a’r galw yng 
Nghymru yn sylweddol is (£253k). 

8. Mae AyrA yn trin buddion o’r raddfa ar sail y galw drwy Gymru a 

Lloegr. Byddai’n rhaid gwneud arbedion effeithlonrwydd sylweddol yn y 
modd y darperir y gwasanaeth yng Nghymru yn unig a/neu godi’r 
costau’n sylweddol neu ychwanegu gwasanaethau newydd i gynnal y 
gymhareb adennill costau gyfredol. 

 
9. Er mwyn sicrhau bod y DU yn cydymffurfio â Chyfarwyddeb 

Gwybodaeth y Sector Cyhoeddus (PSI), mae’r Archifau Gwladol yn 
cynnal Cynllun Masnachwyr Teg Gwybodaeth y DU ac yn gosod y 
meini prawf ar gyfer codi tâl am wybodaeth ac eithriadau i brisio cost 
ffiniol 
 Ni chaniateir codi tâl am ddata crai ar y cyfan, onid yw hynny’n 

hanfodol i gyllido cynhyrchu’r wybodaeth a’i gwneud yn bosib cael 
gafael arni. 

 Lle bo Adran neu Asiantaeth yn ychwanegu gwerth at yr wybodaeth 
(e.e. drwy fodelu, dadansoddi neu ddarparu cynnyrch gwybodaeth), 
efallai y codir tâl ble gellir dangos na fyddai’n bosibl cynnal y 
gweithgaredd pe na chaniateir codi tâl.   

 Rhaid i unrhyw elw ychwanegol ar fuddsoddiad gydymffurfio â 
safonau Trysorlys EM. 

 
Ym mhob achos, ni chaiff cyfanswm yr incwm fod yn fwy na’r gost 
gasglu, cynhyrchu, atgynhyrchu a dosbarthu, ynghyd ag elw rhesymol 
ar fuddsoddiad. 

 
10. Mae’r cyfle i godi tâl wrthi’n cael ei adolygu o ran deddfwriaeth a pholisi 

ac mae’n debygol y bydd gofyn am fwy o hawliau i ailddefnyddio 
gwybodaeth y sector cyhoeddus yn fasnachol. Bu i adolygiad 
annibynnol newydd (Mai 2013) o wybodaeth y sector cyhoeddus a 
gomisiynwyd gan Adran Busnes, Arloesedd a Sgiliau y DU (Adolygiad 
Shakespear), argymell cynyddu ailddefnydd rhydd ac agored ac 
adolygiad o rôl Cronfeydd Masnachu (17 o adrannau sefydliadau'r DU 
wedi sefydlu o dan y Ddeddf Cronfeydd Masnachu, e.e. Arolwg 
Ordnans, Cofrestrfa Tir et al). 

 
 
Opsiynau 
 

11. Awgryma’r cefndir mai 3 prif opsiwn polisi sydd yna: (1) peidio adennill 
costau, (2) parhau â’r polisi adennill costau interim ar ôl 1 Ebrill 2014 
yng Nghymru, (3) adennill mwy o gostau a/neu adennill costau mewn 
perthynas â mwy o asedau/cynhyrchion. 

 
12. Opsiwn 1 – peidio adennill costau – gallem gychwyn ar unwaith ar y 

gwaith o weithredu proses a gofynion trwyddedu newydd. Camau 
penodol: 

 Adolygu hawliau a chyfyngiadau ailddefnyddio ar gyfer asedau 
AyrA a etifeddwyd i adlewyrchu polisi peidio codi tâl 



NRW B ( O ) 22.13 Gorffennaf 2013 
 

 Aildrafod 9 o gontractau Ailwerthwyr Gwerth Ychwanegol sydd 
wedi’u trosglwyddo i CNC gyda dyddiadau terfynu ar ôl Ebrill 
2014 

 Aildrafod trwyddedau gyda chyflenwyr data trydydd parti ble mae 
cynhyrchion yn deillio o’u hasedau gwybodaeth 

 
Manteision –  Mae’r trwyddedu’n symlach ac yn rhatach  
  Gwell gwasanaeth cwsmeriaid 
  Mwy o enw da 
 
Anfanteision – Dim costau’n cael eu hadennill 
 
Costau -  Gwaith pontio yn ystod y flwyddyn yn ogystal ag 1 aelod 

staff cyfwerth ag amser llawn (FTE) i reoli’r cyhoeddi 
 

13. Opsiwn 2 – parhau â’r polisi adennill costau interim ar ôl Ebrill 
2014 yng Nghymru– gallem gychwyn ar y gwaith ar unwaith drwy 
fabwysiadu methodoleg gyfredol AyrA i greu cyfres o weithdrefnau yng 
Nghymru ac adennill tua £253k o gostau (a wrthbwysir gan gostau 
ffiniol uwch nag opsiwn 1 o tua £40k). Camau penodol: 

 Diffinio a datblygu’r broses yng Nghymru 
 Diffinio cynllun codi tâl CNC 
 Ceisio cymeradwyaeth yr Archifau Gwladol drwy ddatblygu 

datganiad o dasg gyhoeddus CNC i’r Archifau Gwladol, gan 
egluro ein pwrpas strategol i ddangos fod y gwasanaethau y 
byddwn yn adennill costau ar eu cyfer yn rai ychwanegol. 

 
Manteision –  Parhau i adennill costau (tua £253k o gostau a 

wrthbwysir gan gostau ffiniol uwch nag opsiwn 1 o tua 
£40k) 

 
Anfanteision –Costau uwch yn sgil proses fwy cymhleth o drwyddedu a 

chodi tâl  
 Oedi mewn gwasanaeth cwsmeriaid tra bydd y taliad yn 

cael ei brosesu 
 
Costau - Gwaith pontio yn ystod y flwyddyn yn ogystal â 2 FTE i 

gyhoeddi trwyddedau a chodi taliadau. 
 
 

14. Opsiwn 3 - Adennill mwy o gostau drwy gynyddu’r costau a/neu 
drwy gynnig gwasanaethau ychwanegol - byddai’n anodd cychwyn 
ar y gwaith hwn ar unwaith gan fod perygl o waith diangen, gan y 
gallai’r gofynion polisi a deddfwriaethol newidiol ddiystyru nifer o 
opsiynau. Hyd yn oed os nad dyma’r achos, cyfyngir ar y cyfleoedd gan 
ddeddfwriaeth bresennol, galw ar lefel Cymru a’r gallu/parodrwydd i 
dalu yn ogystal â’r sail ddeddfwriaethol ar gyfer CNC. 

 
Manteision –  Posibilrwydd o adennill mwy o gostau a/neu wneud elw ar 

fuddsoddiad 

Anfanteision –Gofynion polisi a deddfwriaethol yn y pair, felly mae’n 

anodd canfod y potensial llawn ar hyn o bryd 
 Gellid bod angen nawdd penodol i gynhyrchu elw ar 

fuddsoddiad 
   
Costau - Anhysbys, ond bydd costau ymlaen llaw o ran datblygu 

arfarniad opsiynau llawn 
 
 
Argymhellion 
 

15. Ar sail y cyd-destun cyfredol, ni argymhellir Opsiwn 3 gan nad yw’n 
bosib diffinio ei botensial llawn ar hyn o bryd, a gallai’r risgiau a’r 
problemau wrthbwyso’r manteision. 

 
16. Mae Opsiwn 1 yn hyfyw, ond gallai ein harwain i gyfeiriad unffordd. 

Gwell mabwysiadu opsiynau unffordd ar sail gwybodaeth gyflawn, ac o 
ystyried anawsterau cyflwyno arfarniad opsiynau llawn ar gyfer Opsiwn 
3, rydym yn argymell gohirio penderfyniad ar Opsiwn 1 ar hyn o bryd. 

 
17. O ystyried yr angen i alluogi pontio gwasanaethau o 1 Ebrill 2014 

ymlaen, argymhellir Opsiwn 2, gan ei fod yn cynnig polisi ‘dim 
edifarhau’ ac yn parhau i adennill rhywfaint o gostau (er ar gymhareb 
adennill costau is na’r presennol yn sgil costau uwch yng Nghymru). 

 
Risgiau 

 
18. Y risg fwyaf yw ein gallu i drosglwyddo i gyflenwi naill ai Opsiwn 1 neu 

2 yn gyfan gwbl yng Nghymru erbyn 1 Ebrill 2014.  
 

Goblygiadau Ariannol 
 

19. Bydd costau cysylltiedig â’r gwasanaeth blwyddyn a reolir gan Brif 
Swyddfa AyrA i gynnal contractau ailwerthwyr cyfredol yn cael eu 
rhyddhau (£56k) unwaith y caiff gweithdrefn CNC ei rhoi ar waith. Fodd 
bynnag, amcangyfrifir y bydd angen 2 FTE ychwanegol (£80k) i 
gyflawni Opsiwn 2 o fewn CNC, ond gallai fod yn bosib integreiddio â 
meysydd gwaith eraill wrth weithredu, gan lywio i lawr y gost ffiniol 
uwch o gael CNC i gyflenwi. 

 
20. Bydd costau pontio unigryw hefyd i’w talu yn ystod 2013/14, ond mae’r 

maes gwaith hwn eisoes wedi’i ffactorio i gostau’r tîm pontio. 
 

Materion Cyfreithiol a Chydymffurfio 
 

21. Mae deddfwriaeth benodol mewn perthynas â chostau ailddefnyddio 
masnachol wedi’u cyfyngu i 

 Reoliadau Ailddefnyddio Gwybodaeth y Sector Cyhoeddus 2005 
(PSI) (Hawliau i ailddefnyddio data crai a gwybodaeth wedi’i 
phrosesu) 

 Deddf Diogelu Rhyddidau 2012 (PoFA) (sy’n diwygio’r Ddeddf 
Rhyddid Gwybodaeth) (hawliau i ailddefnyddio data crai) 

 Rheoliadau Seilwaith ar gyfer Gwybodaeth Ofodol yn Ewrop 
2009 (INSPIRE) (Hawliau cael gafael ar ac ailddefnyddio data 
gofodol) 

 
22.  Cynllun Masnachwyr Teg Gwybodaeth yr Archifau Gwladol yw’r 

mecanwaith achredu yn y DU ar gyfer cyrff y sector cyhoeddus sy’n 
dymuno codi tâl am ailddefnyddio gwybodaeth o dan y Gyfarwyddeb 
PSI. Byddai angen i CNC gael ei asesu a’i achredu er mwyn 
gweithredu cynllun codi tâl am wybodaeth. 

 
23. Rhaid i unrhyw gostau gydymffurfio â chanllawiau Trysorlys EM. 

 
Cyfathrebu  

 
24. Bydd cynllun cyfathrebu â rhanddeiliaid allanol yn cael ei ddatblygu. 

Caiff y cynllun codi tâl ei gyhoeddi ar wefan CNC a chaiff tudalennau 
sy’n ymwneud â mynediad i wybodaeth eu diweddaru. 


